
UPUSTVO ZA IZRADU I TEHNIČKU 

MATURSKI RAD 

 

 
 Maturski rad je samostalno obrađena tema koju učenik bira iz spiska odabranih tema. Teme za 

maturski rad utvrđuje nastavničko vijeće a na prijedlog stručnih aktiva škole. Svrha maturskog rada je 

da učenik pokaže koliko vlada materijom u vezi sa temom, u kojoj mjeri je usvojio metode i pristup 

obradi teme, kako se služi literaturom, da li je osposobljen da analizira, kritički razmišlja i da 

samostalno izrazi svoj lični stav u odnosu na temu koju obrađuje. U toku izrade maturskog rada 

mentor će organizovati najmanje četiri konsultacije na kojima će pratiti rad svakog učenika te pružiti 

potrebnu pomoć u izboru načina i strukture obrade teme. 

  

 Mentor učenika vodi i usmjerava kroz izradu rada, upućuje ga na izvore informacija bilo da 

su to knjige, stručni časopisi,  katalozi,  zbirke  propisa,  preporuke,  enciklopedije  ili  dr.  Pored  

štampanih  izdanja učenici mogu koristiti i sadržaje sa interneta. Tačnost ovih podataka treba uzimati 

sa rezervom i ukoliko je moguće obavezno ih provjeriti. Nakon prikupljanja materijala koji će se 

koristiti za izradu maturskog rada učenik pristupa proučavanju materijala, pravljenju bilješki, razradi 

teza, struktuiranju svog rada, pisanju i tehničkoj obradi (uz  konsultacije sa mentorom). 
 
 
Maturski rad se sastoji od: 
 

• naslovne strane, 

• sadržaja, 

• uvoda, 

• razrade, 

• zaključka, 

• priloga, 

• bibliografije (popisa literature) i 

• strane za upis podataka sa odbrane rada. 

 

 

 

  

 

 

 

 

 

 

 

 

 

 

 

 

 

 

 

 



 

STRUKTURA RADA 

 

1. Uvod (numeriše se pod 1)  
Uvod je prvi stručni dio rada. Obuhvata jednu stranu teksta. Ima za cilj da pobudi interesovanje 

čitaoca i da ga preliminarno upozna sa tematikom koja se obrađuje u radu. Objašnjava organizaciju  

rada, šta koje poglavlje obuhvata, zašto je rad tako koncipiran i dr. Može da sadrži i razloge zašto 

se učenik opredjelio za konkretnu temu i svoj stav o temi. 

 

2. Naslov teme (numeriše se pod 2) (tema se naslovljava i slijedi njena razrada) 
Razrada slijedi nakon uvoda, a počinje na novoj strani. Obuhvata o d  10 do 15 stranica teksta. To 

je glavni dio rada u kome se tema detaljno i dokumentovano razvija. Tu se iznose činjenice, 

informacije, podaci, zapažanja, ideje i sl. Obično se ovaj dio dijeli na više poglavlja. Poglavlje se 

može dijeliti na manje cijeline (podpoglavlja), i na odjeljke (paragrafe). Mora se voditi računa da 

razvoj teme bude dobro struktuiran i logičan. Treba ići od jednostavnijeg ka složenijem,   od   opšteg   

ka   posebnom.   Tekst   se   može   upotpuniti   primjerima,   tabelama, grafikonima,   crtežima,   

fotografijama,   ali   samo   ako   ovi   elementi   bolje   objašnjavaju ili predstavljaju dati tekst. 

Ukoliko se ubacuje slika, ispod nje treba da stoji broj slike i naziv. Numerisanje  slika  omogućava  

lako  pozivanje  na  sliku  u samom tekstu. Isto važi i za grafikone, šeme, formule, primjere. Za 

razliku od prethodnog, numeracija tabela se vrši iznad tabela. Nekada  je  potrebno  citirati  riječi  

nekog  autora  kako  bi  se  istakla  njegova  misao.  Citati  se stavljaju pod znacima navoda i 

obilježavaju brojevima iza navodnika. U fusnotama se navode tačni podaci o djelu odakle je 

korišten citat (ime autora, naziv djela, izdavač, mjesto i godina izdavanja, broj strane sa koje se 

preuzima citat). 

 

3. Zaključak (Numeriše se pod 3)  

Zaključak se obično piše na jednoj strani. Sadrži najbitnije elemente koji su navedeni u radu. U 

njemu se iznose i zapažanja do kojih je učenik došao proučavajući datu temu, pravci daljeg 

razvoja. Po pravilu zaključak ne sadrži tabele, ilustracije, citate. 

 

(4. Prilog – ako postoji – numeriše se pod 4)  

Dodatak ili prilog nije obavezan dio rada. Kao prilog se mogu staviti veće tabele (koje se prostiru 

preko više strana), kopije dokumenata ili obrazaca, statistički podaci, izvorni kod, ilustracije. Ako 

je nešto stavljeno kao prilog ono mora biti spomenuto u samom radu i komentarisano (npr. vidi prilog 

1). Prilozi se obilježavaju brojevima (prilog 1, prilog 2) ili slovima (prilog A, prilog B), i počinju na 

novoj strani rada. 

 

4. (Pod 5 ako postoji prilog) Literatura  
Reference se označavaju arapskim ciframa, a poredane su po abecednom redu prezimena autora, 

odnosno prvog koautora. Literatura sadrži knjige, članke iz časopisa, članke u zbornicima radova, 

tehničke izveštaje zvaničnih institucija, internet adrese i dr. U slučaju da se koristi internet kao izvor 

informacija, navodi se adresa početne stranice (home page) na kojoj je pronađen sadržaj i u zagradi 

dodaje cijela adresa (link). Potrebno je napisati i datum pristupa konkretnoj web stranici (budući da se 

sadržaji na intenetu mijenjaju iz dana u dan). 

 

Umnožavanje, uvezivanje i elektronska forma maturskog rada:  
Maturski rad treba biti uvezan spiralnim uvezom a predaje se u dva primjerka. Uz svaki se dostavlja 

elektronska forma rada i prezentacija na CD–u (CD treba biti pričvršćen na zadnju koricu). Također 

priložiti na CD-u i eventualne kreirane programske aplikacije, ukoliko su sastavni dio rada, te navesti 

potrebnu softversku podršku za njihovo pokretanje. 

 



 

 

 

Savjeti za izradu maturskog rada 

 

 

Maturski rad treba da predstavlja skladnu, jasnu, logičku i dobro struktuiranu cjelinu. Misli treba 

pažljivo upakovati u rečenice, a rečenice u pasuse. Pasuse naglasiti uvlačenjem prvog reda ili 

dodavanjem praznog prostora iznad i ispod. Svaka rečenica u pasusu kao i svaki pasus mora se 

odnositi na obrazlaganje teme maturskog rada. Rad treba pisati jezikom primjerenim 

naučnoistraživačkom   radu,  odnosno  treba  izbjegavati   esejni  stil.  Nije  poželjna  upotreba 

arhaizama, lokalizama, i sl. Posebnu pažnju treba obratiti na pravopis, interpunkciju i greške u 

kucanju.  
 

•  Iza svake riječi i znaka interpunkcije (tačka, zarez, upitnik, uzvičnik, dvije tačke, tačka 

zarez) treba staviti jedan razmak; 
 
•  Znakovi interpunkcije pišu se odmah iza riječi koje im prethode, kao i znakovi koji slijede 

nakon broja (%,°); 
 
•  Oznake mjernih jedinica i oznake valute odvajaju se jednim razmakom od broja koji im 

prethodi; 
 
•  Navodnici na početku navoda pišu se uz riječ koja slijedi, a na kraju uz riječ koja prethodi; 
 
•  Iza riječi prije objašnjenja u zagradi ide jedan razmak, poslije otvorene zagrade odmah se 

kuca  tekst  –  bez  razmaka  između  zagrade  i  riječi,  a  zatvorena  zagrada  ide  odmah  

poslije posljednje riječi u zagradi. Poslije zatvorene zagrade kuca se ili znak 

interpunkcije ili razmak ako slijedi riječ. 

 

•  Kada se radi o složenici crtica se piše zajedno sa riječima između kojih stoji (društveno- 

ekonomski), a odvojeno ako se koristi u neku drugu svrhu; 
 
 
•  Svako poglavlje početi na novoj strani. Strane numerisati sa desne strane pri dnu strane. 

Naslovna strana i sadržaj se ne numerišu. Da bi se naglasile ključne riječi slova se mogu 

podebljati, iskositi ili podvući. 

 

 

 

 

 

 

 

 

 

 



 

 
 

TEHNIČKA OBRADA NASLOVNE STRANE 

 

 

 

 
Na naslovnoj strani maturskog rada treba da stoji:  

 

 Na sredini u vrhu strane: MJEŠOVITA SREDNJA TEHNIČKA ŠKOLA TRAVNIK 

       U TRAVNIKU     

 Ispod naziva škole u sredini: Znak škole 

 U sredini: -MATURSKI RAD- 

 Ispod toga: PREDMET:  

 Ispod naziva nastavnog predmeta: TEMA:,  

 U donjem lijevom uglu ime i prezime učenika (autora maturskog rada); 

 U donjem desnom uglu, u istom redu gdje stoji ime autora, treba da stoji ime mentora 

 U sredini donjeg reda: Travnik, Maj 2014. 

 

/*U primjeru koji slijedi u indeksima su navedene veličine fonta  

za pojedine elemente naslovne strane*/ 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

MJEŠOVITA SREDNJA TEHNIČKA ŠKOLA TRAVNIK 

U TRAVNIKU (16) 

 

            
Šk. 2013/2014. god. 

            (14) 

 

 

 
 

 

 

- MATURSKI RAD – (20) 

 
PREDMET:   Naziv predmeta (16) 

TEMA:  Naziv teme (16) 

                                  
 

                                                                   

 

 

 

 

 

 

 

 

 

 

 

 

 

 

 

 

 

 

Učenik: Prezime i ime  (12)                    Mentor: prof. Prezime i ime  (12) 

 

Travnik, Maj 2014.  (12) 

 



 

 

 

TEHNIČKA OBRADA SADRŽAJA – ručno (ali na lagani način) 

 

 Ni ova stranica se ne numeriše (kao ni naslovna), numeracija rada kreće od Uvoda koji je dakle 

prva strana rada. Poglavlja u sadržaju rada treba da budu navedena onako kako je propisano u ovom 

upustvu. (U upustvu je naveden primjer kako treba da izgleda stranica Sadržaj). Predlažemo da sadržaj 

kreirate ručno kako slijedi. Automatsko kreiranje sadržaja također je moguće koristiti a isto se 

objašnjava se u zasebnom dokumentu koji je takođe dostupan. Sadržaj mora biti poravnat sa desne 

strane (numeracija stranica). Između broja numeracije poglavlja ili podpoglavlja i broja stranice su 

tačkice koje ne treba da vi kucate nego se sve dobije automatskim putem. 
 
Korak 1: Reference (references) 

 
 
 
 
 
 
 
 
 

Slika 1. References meni 

 

Korak 2: Sadržaj (Table of Contents) 

  
 
 
 
 
 

 

Slika 2. Table of contents izbornik 

 

Korak 3: Ručna izrada tabele sadržaja (Manual table) 
 
Na izborniku preporučujem ručno podešavanje sadržaja. 

 

 

Korak 4: Oblikovanje sadržaja 
 
Nakon biranja ručne izrade sadržaja pojavit će se oblik koji ćete mijenjati prema sadržaju maturskog 

rada kao u primjeru u nastavku (Slika 3.) 

 

 

 
 
 
 
 
 

 

 

 

 

Slika 3. Table of contents – Manual Table izbornik 

 



 

 
Korak 5: Postepeno uređivanje sadržaja 
 
  
Dovoljno je da na već dobiveni tekst sadržaja kliknete i pišete tekst koji trebate. Sistemom copy/paste 

kopirate u novi red (ili redove) i prilagodite tekstu koji trebate i tako dalje sadržajem. Npr. kliknite na 

tekst: TYPE CHAPTER TITLE (LEVEL 1) i napišite tekst UVOD (velikim slovima, New Times 

Roman, font 12), zatim ispred uvoda kliknite i napišite broj 1. i odmaknite razmaknicom samo jednom. 

Ukoliko želite dalje da postavljate poglavlja u sadržaj onda idete sistemom copy/paste 1. označite već 

urađeni dio (Vidi sliku ispod) npr. 

 

 

2. Klik na označeni dio,   
3. Copy,   
4. Nakon toga postavite kursor pored broja stranice poglavlje 1,   
5. Stisnete ENTER.   
6. U slobodnom redu kliknete desnom tipkom miša i odaberete Paste,   
7. Naravno, prethodno kopirani tekst ćete izmjeniti prema tekstu sadržaja koji slijedi dalje…)   
8. Nakon ispisa poglavlja i podpoglavlja numerišu se stranice (dovoljno je da kliknete na broj stranice 

u sadržaju i da prilagodite svom)  

 
 
 
 
 
 
 
 
 
 
 
 
 
 

 

 

 

 

 

 

 

 

 

 

 

 

Slika 4. Table of contents izbornik 

 

 

 

 

  Primjer uređenog sadržaja dat je na sljedećoj stranici. 
 
 
 



 

 
 
 

 

SADRŽAJ 

 

 
 

1. UVOD ........................................................................................................................................... 1 

 

2. ELEKTROMOBILI ...................................................................................................................... 2 

2.1. Elektromobil umjesto automobila  ................................................................................................ 2 

2.2. Prednosti elektromobila ................................................................................................................ 4 

2.3. Razlika između elektromobila i automobila ................................................................................. 4 

2.4. Baterije elektromobila ................................................................................................................... 6 

2.5. Umjesto punjenja – izmjena .......................................................................................................... 7 

      2.6. Tipovi električnih vozila ......................................................................................................... 8 

2.7. Izvori struje ................................................................................................................................... 9 

2.8. Budućnost elektromobila .............................................................................................................. 9 

2.9. Najpoznatiji električni automobili .............................................................................................. 10 

2.9.1. Tesla Roadster .......................................................................................................................... 10 

2.9.2. Dok-ing XD.............................................................................................................................. 11 

2.9.3. Četvorka koja dolazi – Renault ................................................................................................ 12 

2.9.4. Hibridni hibrid – Opel Ampera 13 

2.9.5.  Honda FCX Clarity ................................................................................................................. 14 

 

3.  ZAKLJUČAK ............................................................................................................................. 15 

 

4.  LITERATURA ........................................................................................................................... 16 

 

 

 

 

 

 

 

 

 

 

 



 

 

 

TEHNIČKA OBRADA NUMERISANJA STRANICA 
 
 

I  Prva stranica – NASLOVNICA (Ne treba numerisati)  
II  Druga stranica – SADRŽAJ (Ne treba numerisati)  
III   Treća stranica – UVOD (Numerisati brojem 1)  
IV   I sve ostale stranice numerisati do kraja seminarskog rada 

 

 

PREDLAŽEM:  Prvo napravite NASLOVNICU, PRIPREMITE SADRŽAJ i na trećoj stranici 

napišite samo 1. UVOD a zatim numerišite stranice pa tek onda pišite maturski rad. 

 

Redoslijed koraka numerisanja stranica: 

 

1. Insert   
2. Page Number   
3. Bottom of page (numerisanje dole)   
4. Desno numeriranje (Pogledaj primjer sadržaja koji slijedi)  

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
  

 

 

Slika 5. Insert meni 

 

5. Klik na alatnoj traci na kvadratić ispred Different First Page (tada nam se gubi 

numerisani broj 1 sa prve stranice)   
6. Zatim kliknite na stranicu ali ispod headera  

 
 



 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Slika 6. Different First Page 

 

Nakon ovoga, imamo situaciju da smo numerisali sve osim prve stranice (naslovnice). Znači da nam 

je druga stranica numerisana sa brojem 2. Znamo da na toj drugoj stranici ne bi trebalo biti 

numeracije i tu je SADRŽAJ. Znači tek od sljedeće stranice treba biti broj 1, a to je stranica na kojoj 

je 1. UVOD. 
 
Evo kako i to riješiti: 

 
NAPOMENA: Kliknite prvo na naslovnu stranicu 
 
 
 

7. Odaberite na meniju Page Layout   
8. Zatim kliknite na Breaks   
9. Next Page (klikate koliko bude trebalo stranica bez numeracije, trenutno nama treba 

jedna za SADRŽAJ)  
 
 
 
 
 
 
 
 
 
 



 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

 

Slika 7. Page Layout meni 

 
 
 
 
Nakon ovoga imamo situaciju da poslije prve stranice imamo, i drugu nenumerisanu stranicu i na 

trećoj stranici imamo numerisanu sa brojem 3., a treba da stoji broj 1. jer je na trećoj stranici 1. 

UVOD. 

 
Evo kako ćemo to riješiti: 

 

 

 

 

 

 

 

 

 

 

 

 



 

 

  
- Kliknite mišem na zadnju ( stranicu 1. UVOD) zatim slijedite upute...  

 
 

 

10. Kliknuti ponovo na Insert   
11. Page Number   
12. Format Page Numbers...  

 
 
 
 
 
 
 
 
 
 
 
 
 

 

 

 

Slika 8. Page Insert meni 

 

Nakon ovoga se pojavi prozor na kome biramo: 

 

13. Klik na kruţić ispred Start at   
14. Unutra upisati nula (0)   
15. I na samom kraju klik na OK  

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Slika 9. Page Number Format 

 

 



 

 

 

TEHNIČKA OBRADA MARGINA 
 
Korak 1: Page Layout (Izgled stranice) 

 
 
 
 
 
 
 
 
 
 

 

Slika 10. Page Layout meni 

 

Korak 2: Margins (Margine) 

 
 
 
 
 
 
 
 
 
 

 

Slika 11. Margins izbornik 

 

Korak 3: Custom Margins (opcije podešavanja margina) 

 
 
 
 
 
 
 
 
 
 
 
 
 
 
 
 
 
 
 
 
 
 

 

Slika 12. Custom Margins izbornik 

 

 

 

 



 

 

 

 

Korak 4: Podešavanje margina 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Slika 13. Page Setup izbornik 
 

 

Kao što vidite lijevu (Left) marginu ćemo podesiti na 4 cm a sve ostale po 2,5 cm. 

 

 

OBLIKOVANJE TEKSTA 
 
 

Kao što se moglo primjetiti koristi se oblikovanje teksta:  
1. Times New Roman fontom oblikuje se cijeli tekst   
2. 14 pt veličine fonta su naslovi poglavlja sa boldom   
3. 12 pt veličinom fonta oblikuje se ostali tekst (kao normal tekst)   
4. Boja teksta je crna   
5. Poravnanje je obostrano   
6. Uvlačenje teksta samo kod prve rečenice u poglavlju, podpoglavlju ili odlomku   
7. Iskošavanje teksta samo kod naslova slika, tabela, crteža i grafikona  

 
 
 
 
 
 
 
 
 

Slika 14. Oblikovanje teksta 

 



 

 

TEHNIČKA OBRADA PROREDA 

 

Korak 1: Select 

 
 
 
 
 
 
 
 

Slika 15. Home meni 

 

Korak 2: Select All 
 
 
 
 
 
 
 
 

     Slika 16. Select All 

 

 

Korak 3: Podešavanje Proreda 
 

Line spacing (Prored) 
 
 
 
 
 
 
 

 

Slika 17. Line Spacing 

Vrste proreda 

 

- Prored za tekst u maturskom radu je 1,0  

- Prored u fusnotama je 1,0  

- Prored u Sadržaju (poglavlja i podpoglavlja) je 1,5  

 

 
 
 
 
 
 
 
 
 
 
 
 
 
 
 

Slika 18. Line Spacing 

 



 

 

 

 

TEHNIČKA OBRADA FUSNOTA 

 

Koraci kreiranja Fusnota (naravno, prvo odaberete riječ ili citat, pozicionirate kursor miša iza zadnjeg slova 

i tek onda se rade koraci koji su navedeni ispod): 

 
Korak 1: References 
 
 
 
 
 
 
 
 

 

 

Slika 19. References meni 

 

Korak 2: Insert Footnote 
 
 
 
 
 
 
 
 
 

 

Slika 20. Insert Footnote izbornik 

 

Korak 3: Oblikovanje fusnote 
 

U donjem lijevom uglu se pojavi redni broj fusnote iza koga pišete datu napomenu ili izvor, npr1. (Ova 

fusnota 1 na dnu stranice ukazuje da je navod koji je - prije 1 u tekstu rada - preuzet iz literature 1 - koja 

je navedena u popisu lilterature na kraju samog rada). 

 
 
 

 

 

Slika 21. Ispis fusnote 

 

- Fusnote daljim uključivanjem same stvaraju svoj niz (1,2,3,4,5...)  
-  Ukoliko sa datom fusnotom pređete na sljedeću ili prethodnu stranicu za njom će se preseliti 

i data napomena sa oznakom koja je po slijedu. 

 

 

 

 

 

                                                 
1 Biljanović P., Mikroelektronika, TK Zagreb, str.44. 



 

 

TEHNIČKA OBRADA TABELA, SLIKA I GRAFIKONA 

 
Za svaku tabelu, grafikon, crtež ili sliku koja se nalazi u maturskom radu treba navesti: 

- Naziv  

- Redni broj (hronološki kroz cijeli rad: 1,2,3, ...) 

- Broj i naziv tabele se pišu iznad tabele (grafikona) 

- Broj i naziv slike se pišu ispod slike  

- Numeraciju treba pisati fontom 11 a oblikovati ga sa Italic ( ) . 

 

Primjer slike: 

 
 

Slika 22. Formiranje 20-bitne fizičke memorijske adrese 

 

 

Primjer tabele: 

 
Tabela 1. Specifikacije medijuma za standard 100BaseX 

 

Vrijednost Predstavlja Značenje 

100  Brzinu prenosa 100 Mbps  

Base Vrstu signala Osnovni opseg 

T4 Vrstu kabla Upredene parice, 4 para klase za telefon  

TX Vrstu kabla Upredene parice, 2 para klase za podatke  

FX Vrstu kabla Optički kabl sa dva vlakna 

 

Primjer grafikona: 

Grafikon 1. Količine ulazne fakture 
 
 
 
 
 
 
 
 
 
 



 

 

 
 

LITERATURA 

 
Knjige: 
 

1. Prezime, Inicijal imena autora.: “Naslov knjige”, Izdavač, Mjesto izdavanja, Godina 

izdavanja.  

 
Primjer:  

 

2. Biljanović, P.: “Mikroelektronika”, Tehnička knjiga Zagreb, Zagreb, 1989.  

 
Primjer ako je više autora:  

 

3. Lugomer, S. – Stipančić, M.: “Laser”, Svjetlost Sarajevo, Sarajevo 1987.  

 
Članci: 
 

4. Prezime, Inicijal imena autora.: “Naslov rada”, Naslov časopisa, Izdavač, Mjesto izdavača, 

volumen ili godište, godina izdanja, broj časopisa  
 

Primjer:  

 
5. Botak, Z.: “Automatsko programiranje CNC strojeva”, Tehnički glasnik, Zagreb, Vol.3, 

2009, No.1  
 
Internet: 
 

6. Naziv web stranice, tačan link na kojoj se nalazi tekst, datum kada ste korištenja  
 

 Primjer: 

 
 7.  www.e-dnevnik.ba/clanci/e-dnevnik, (8.12.2013.) 

 

 

Napomena: Spisak literature se piše abecedno prema prezimenu autora rada i hronološki 

 

 

 

 

 

STRANA ZA UPIS PODATAKA 

 

 
Ovo je posljednja strana  maturskog  rada (vidjeti primjer na sljedećoj stranici upustva). Sadrži 

datum predaje rada, datum odbrane rada, imena članova ispitne komisije, prostor za (eventualni) 

komentar i ocjenu rada.  

 

 

 

http://www.e-dnevnik.ba/clanci/e-dnevnik


 

 

 

 

 

Datum predaje rada:       /       /             godine. 
 

 
 
 
 
 
 
 

Komisija:  

Predsjednik: 
 

Ispitivač:          

 

Član:                 
 
 
 
 
 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Datum odbrane:        /       /             godine.                                  Ocjena:                                   (     ) 

